
IES URBAO LUGRÍS – CURSO 2023/2024 

PROGRAMACIÓN DIDÁCTICA LOMLOE – DEPARTAMENTO DE FÍSICA E QUÍMICA 

No presente documento amósase un resumo da programación didáctica da materia de 

Química no nivel de 2º Bacharelato. A programación didáctica da materia, ao completo, 

atópase en PROENS.  

1. Relación de unidades didácticas  

UD Título Descrición % Peso 
materia 

Nº 
sesións 

Trimestre 

1 Destrezas básicas e 
estrutura da 
materia 

Estúdanse as metodoloxías 
propias das disciplinas científicas, 
a resolución de problemas 
mediante o uso da 
experimentación e a investigación 
científica na industria e na 
empresa. Afóndase no impacto da 
química sobre a saúde e o medio 
ambiente así como na relación da 
química con outras áreas 
relevantes e o uso da mesma nos 
ámbitos social, económico, 
político e ético. Realízanse 
actividades que propicien o 
emprendemento de proxectos de 
investigación e desenvolvan no 
alumnado un criterio propio 
baseado no pensamento 
científico. Amais, abórdase a 
estrutura atómica dos elementos 
facendo unha análise histórica 
que remata cunha aproximación 
aos principios cuánticos da 
estrutura atómica. 

9 10 1º 

2 Sistema periódico 
Estúdase o sistema periódico e as 
propiedades dos átomos, tamén 
en relación coa súa posición na 
táboa periódica. 

5 6 1º 

3 Enlace químico 
Entre as características propias 
de cada elemento destácase a 
reactividade dos seus átomos e os 
tipos de ligazóns e forzas que 
aparecen entre eles e, como 
consecuencia, as propiedades 
fisicoquímicas dos compostos que 
poden formar. 

14 16 1º 

4 Termoquímica e 
cinética química 

Analízanse as principais 
reaccións químicas que suceden 
na contorna e as propiedades dos 
sistemas materiais centrándose 
nos intercambios enerxéticos 
(termoquímica) e na velocidade 
das mesmas. Preténdese abordar 
a solución de problemas e 
cuestións que son característicos 
das reaccións químicas utilizando 
as ferramentas provistas polas 
matemáticas e a tecnoloxía, 
recoñecendo así a relación entre 
os fenómenos experimentais e 
naturais e os conceptos propios 
desta disciplina. Estúdanse o 
primeiro principio da 
termodinámica, as ecuacións 
termoquímicas, os balances 
enerxéticos, o segundo principio 
da termodinámica, o cálculo da 
enerxía de Gibbs e os aspectos 

14 16 1º/2º 



 

 4  

máis elementais da cinética 
química: a teoría de colisións, o 
concepto de velocidade de 
reacción e os factores que afectan 
á mesma. 

5 Equilibrio químico  
Analízase o equilibrio químico 
como proceso dinámico. Estúdase 
a constante de equilibrio de 
reaccións nas que os reactivos se 
atopen en diferente estado físico, 
a relación entre Kc e Kp, o 
produto de solubilidade en 
equilibrios heteroxéneos e 
afóndase no principio de Le 
Chatelier.  

14 16 2º 

6 Reaccións ácido – 
base  

Abórdanse as reaccións ácido-
base e as súas implicacións 
sociais e industriais. Estúdanse 
conceptos básicos como a teoría 
de Brønsted e Lowry, o pH, as 
constantes de acidez e basicidade, 
a hidrólise dun sal, as valoracións, 
e tamén os ácidos e bases 
relevantes no ámbito industrial e 
de consumo, con especial 
incidencia na súa influencia sobre 
a conservación do medio 
ambiente. 

15 18 2º 

7 Reaccións de 
oxidación – 
redución  

Abórdanse as reaccións de 
oxidación�redución e as súas 
implicacións sociais e industriais. 
Estúdanse conceptos básicos 
como o número de oxidación, os 
axustes polo método do ión-
electrón e a espontaneidade dos 
procesos químicos, así como as 
reaccións de oxidación e redución 
na fabricación e funcionamento 
de baterías eléctricas, celas 
electrolíticas e pilas de 
combustible, e a prevención da 
corrosión de metais. 

15 18 3º 

8 Química orgánica 
Descríbense os principais 
procesos de química orgánica que 
suceden na contorna. Abórdase a 
isomería, as propiedades 
químicas das funcións orgánicas, 
a reactividade orgánica e 
estúdanse os procesos de 
formación de polímeros e a 
clasificación dos mesmos, 
tratando as súas características, 
como se producen e a gran 
importancia que teñen na 
actualidade por mor das 
numerosas aplicacións que 
presentan: por exemplo, na 
química médica, a química dos 
alimentos ou a química 
ambiental. 

14 16 3º 

2. Distribución do currículo nas unidades didácticas  

UD Título da UD Duración 

1 Destrezas básicas e estrutura da materia 10 

Contidos 

- Desenvolvemento de traballo colaborativo. Metodoloxías propias das disciplinas científicas.  

- Desenvolvemento de traballo colaborativo.  

- Metodoloxías propias das disciplinas científicas.  

- Emprendemento de proxectos de investigación. Resolución de problemas mediante o uso da 
experimentación. 

- Interpretación e produción de información científica en diferentes formatos e a partir de 
diferentes medios para desenvolver un criterio propio baseado no que o pensamento científico 
achega á mellora da sociedade.  

- Investigación científica na industria e na empresa.  

- Impacto da química sobre a saúde e o medio ambiente. Argumentación e análise crítica.  

- Relación da química con outras áreas relevantes e o uso das bases da química no estudo e 
discusión de diferentes cuestións significativas nos ámbitos social, económico, político e ético.  

- Espectros atómicos.  

- Relevancia, no contexto do desenvolvemento histórico do modelo do átomo, dos espectros 
atómicos como fundamento experimental da súa revisión.  

- Interpretación dos espectros de emisión e absorción dos elementos. Relación coa estrutura 
electrónica do átomo.  

- Principios cuánticos da estrutura atómica.  

- Relación entre o fenómeno dos espectros atómicos e a cuantización da enerxía. Do modelo de 
Bohr aos modelos mecano-cuánticos: necesidade dunha estrutura electrónica en diferentes 
niveis.  

- Principio de incerteza de Heisenberg e dualidade onda-corpúsculo do electrón. Natureza 
probabilística do concepto de orbital.  

- Números cuánticos e principio de exclusión de Pauli. Estrutura electrónica do átomo. 
Utilización do diagrama de Möller para escribir a configuración electrónica de elementos 
químicos. 

 

UD Título da UD Duración 

2 Sistema periódico 6 

Contidos 

- Táboa periódica e propiedades dos átomos.  

- Natureza experimental da orixe da táboa periódica en canto ao agrupamento dos elementos 
segundo as súas propiedades. A teoría atómica actual e a súa relación coas leis experimentais 
observadas.  

- Posición dun elemento na táboa periódica a partir da súa configuración electrónica.  

- Tendencias periódicas. Aplicación á predición de valores de propiedades dos elementos da 
táboa a partir da súa posición nela. 

 

UD Título da UD Duración 

3 Enlace químico 16 

Contidos 

- Ligazón química e forzas intermoleculares. 

- Tipos de ligazón a partir das características dos elementos individuais que o forman. Enerxía 
implicada na formación de moléculas, de cristais e de estruturas macroscópicas. Propiedades das 
substancias químicas.  

- Modelos de Lewis, RPECV e hibridación de orbitais. Configuración xeométrica de compostos 
moleculares e as características dos sólidos.  

- Ciclo de Born-Häber. Enerxía intercambiada na formación de cristais iónicos.  

- Modelos da nube electrónica e a teoría de bandas para explicar as propiedades características 
dos cristais metálicos.  

- Forzas intermoleculares: características da ligazón química e a xeometría das moléculas. 
Propiedades macroscópicas de compostos moleculares. 

 

UD Título da UD Duración 

4 Termoquímica e cinética química 16 

Contidos 

- Termodinámica química.  

- Primeiro principio da termodinámica: intercambios de enerxía entre sistemas.  

- Ecuacións termoquímicas. Concepto de entalpía de reacción. Procesos endotérmicos e 
exotérmicos.  

- Balance enerxético entre produtos e reactivos mediante a lei de Hess, a través da entalpía de 
formación estándar e das entalpías de ligazón, para obter a entalpía dunha reacción.  

- Segundo principio da termodinámica. A entropía como magnitude que afecta a espontaneidade 
e irreversibilidade dos procesos químicos.  

- Cálculo da enerxía de Gibbs das reaccións químicas e espontaneidade destas en función da 
temperatura do sistema.  

- Cinética química.  

- Teoría das colisións como modelo a escala microscópica das reaccións químicas. Conceptos de 
velocidade de reacción e enerxía de activación.  

- Influencia das condicións de reacción sobre a súa velocidade. 

UD Título da UD Duración 

5 Equilibrio químico 16 

Contidos 

- Equilibrio químico.  

- O equilibrio químico como proceso dinámico: ecuacións de velocidade e aspectos 
termodinámicos. Expresión da constante de equilibrio mediante a lei de acción de masas.  

- A constante de equilibrio de reaccións nas que os reactivos se atopen en diferente estado físico. 
Relación entre Kc e Kp e produto de solubilidade en equilibrios heteroxéneos.  

- Principio de Le Châtelier e o cociente de reacción. Evolución de sistemas en equilibrio a partir 
da variación das condicións de concentración, presión ou temperatura do sistema. 

 

UD Título da UD Duración 

6 Reaccións ácido – base  18 

Contidos 

- Reaccións ácido – base.  

- Ecuacións químicas sinxelas: interpretación cualitativa e cuantitativa. Cálculos 
estequiométricos sinxelos e interpretación dos factores que lles afectan. 

- Descrición cualitativa de reaccións químicas de relevancia no mundo cotián, incluíndo as 
combustións, as neutralizacións e procesos electroquímicos sinxelos, comprobando 
experimentalmente algúns dos seus parámetros. 

- Análise de aspectos enerxéticos e cinéticos das reaccións químicas, aplicando a teoría de 
colisións, para explicar a reordenación dos átomos e realizar predicións relativas a procesos 
cotiáns importantes. 

- Natureza ácida ou básica dunha substancia. Teorías de Arrhenius e de Brønsted e Lowry.  

- Ácidos e bases fortes e débiles. Grao de disociación en disolución acuosa.  

- pH de disolucións ácidas e básicas. Expresión das constantes Ka e Kb.  

- Concepto de pares ácido e base conxugados. Carácter ácido ou básico de disolucións nas que se 
produce a hidrólise dun sal.  

- Reaccións entre ácidos e bases. Concepto de neutralización. Volumetrías ácido-base.  

- Ácidos e bases relevantes no ámbito industrial e de consumo, con especial incidencia na súa 
influencia sobre a conservación do medio ambiente. 

 

UD Título da UD Duración 

7 Reaccións de oxidación – redución  18 

Contidos 

- Reaccións redox.  

- Estado de oxidación. Número de oxidación e especies que se reducen ou oxidan nunha reacción.  

- Método do ión-electrón para axustar ecuacións químicas de oxidación-redución. Cálculos 
estequiométricos e volumetrías redox.  

- Potencial estándar dun par redox. Espontaneidade de procesos químicos e electroquímicos que 
impliquen a dous pares redox.  

- Leis de Faraday: relación entre a cantidade de carga eléctrica e as cantidades de substancia 
producidas nun proceso electroquímico. Cálculos estequiométricos con reaccións que 
transcorren en cubas electrolíticas.  

- Reaccións de oxidación e redución na fabricación e funcionamento de baterías eléctricas, celas 
electrolíticas e pilas de combustible, así como a prevención da corrosión de metais. 

 

UD Título da UD Duración 

8 Química orgánica 16 

Contidos 

- Isomería.  

- Fórmulas moleculares e desenvoltas de compostos orgánicos. Diferentes tipos de isomería 
estrutural.  

- Modelos moleculares ou técnicas de representación 3D de moléculas. Isómeros espaciais dun 
composto e as súas propiedades.  

- Reactividade orgánica.  

- Principais propiedades químicas das distintas funcións orgánicas. Comportamento en 
disolución ou en reaccións químicas.  

- Principais tipos de reaccións orgánicas. Produtos da reacción entre compostos orgánicos e as 
correspondentes ecuacións químicas. 

- Polímeros.  

- Proceso de formación de polímeros a partir dos seus correspondentes monómeros. Estrutura e 
propiedades.  

- Clasificación dos polímeros segundo a súa natureza, estrutura e composición. Aplicacións, 
propiedades e riscos ambientais asociados. 

3. Concrecións metodolóxicas 

Concrecións metodolóxicas xerais 

A proposta metodolóxica baséase nun modelo constructivista de aprendizaxe, no que todos os 

elementos curriculares se atopan interelacionados de tal xeito que calquera modificación nun 

deles afectará a todos os demais. Segundo este modelo, os/as alumno/as interpretan as novas 

experiencias xerando expectativas baseadas no seu coñecemento previo e someténdoas a 

proba activamente; é dicir, como consecuencia das súas experiencias no mundo, toda persoa 

vai desenrolando un conxunto de ideas que son utilizadas para interpretar as experiencias ou 

feitos que ocorren ó seu arredor. Polo tanto, para que o/a alumno/a poida acadar uns novos 

coñecementos, é necesario que modifique ou complete os coñecementos previos que adquiriu, 

e para esto teranse en conta distintos aspectos (desenvolvemento lóxico, afectivo, motor, etc.) 

que terán gran relevancia á hora de adquirir novas estratexias de aprendizaxe. Esta proposta 

metodolóxica que pretende ser coherente, flexible e aberta pódese resumir nos seguintes 

puntos:  

- Coñecer as ideas previas que posúe o/a alumno/a sobre o obxecto de estudo, a través dunha 

avaliación inicial. Teranse en conta as distintas pautas individuais de aprendizaxe e o nivel de 

madurez dos/as alumno/as, ofrecendo unha serie de actividades que den resposta a estas 

variables.  

- Espertar o interese do/a alumno/a polos contidos da unidade de estudo. Para motivar ao/á 

alumno/a partirase de experiencias vivenciais e de problemas reais, espertando a curiosidade 

e estimulando a resolución de problemas.  

- Traballos onde os/as alumnos/as expoñan as súas ideas e busquen explicacións nun proceso 

de construción de significados e nos que se confronten puntos de vista distintos.  

- As actividades que se desenrolen na aula terán como finalidade última establecer relacións 

entre os novos conceptos adquiridos e os esquemas previos de coñecemento, como resultado 

dunha reflexión interna. O/A alumno/a deberá ser consciente da utilidade e futura aplicación 

deste aprendizaxe ás novas situacións, así poderase falar entonces de aprendizaxe significativo 

que non ten nada que ver co aprendizaxe memorístico que se observa en gran parte do 

alumnado.  

- Formarán parte tamén da estratexia metodolóxica a realización de tarefas de carácter 

experimental, aplicando de forma axeitada os distintos tipos de coñecementos, destrezas, 

actitudes e valores adquiridos. Deste xeito, o alumando pode ampliar a súa experiencia más alá 

do académico, conectando con situacións prácticas e cotiás, contribuíndo ao desenvolvemento 

das destrezas características da ciencia.  Amais, de maneira adicional, recóllense no apartado 

de atención á diversidade desta programación, outras concrecións metodolóxicas orientadas á 

atención a diversidade do grupo na aula.  

 

4. Criterios de cualificación e recuperación  

Criterios de cualificación  

En cada avaliación, aplicaranse os seguintes criterios de cualificación:   

- Realizaranse, ao menos, dúas probas escritas en cada avaliación.   

- Valorarase, mediante rúbricas, o desempeño do alumnado con respecto ás tarefas propostas 

na aula e para entregar (traballos de investigación, experiencias de laboratorio, boletíns de 

problemas, fichas de traballo...) no marco da materia.    

- A cualificación da avaliación parcial trimestral calcularase da seguinte forma:  

[Cualificación media das probas escritas parciais] x 85% + [Cualificación tarefas 

entregadas] x 15% 

Será imprescindible ter mínimo dun 5 como cualificación da avaliación parcial trimestral para 

superar a materia; non se aplicará redondeo por debaixo do 5.  

- A cualificación final calcularase como a media aritmética das diferentes avaliacións.  

Criterios de recuperación  

Ao longo do curso, aplicaranse os seguintes criterios de recuperación: 

- O alumnado disporá dunha oportunidade en cada avaliación para recuperar a materia. 

Realizarase unha proba escrita de recuperación en cada avaliación, adaptada a cada alumno/a, 

co fin de recuperar todas as partes non superadas. 

- Os instrumentos utilizados poderán ser diferentes dos empregados previamente. 

- Procurarase que os contidos con carácter transversal sexan recuperados no marco das 

distintas UDs nas que se poidan desenvolver. 

- Realizarase unha proba escrita final de recuperación para aquel alumnado cuxa cualificación 

final na materia sexa inferior a 5. Esta proba terá lugar no mes de Maio.  

- Realizarase tamén unha proba escrita final, de carácter opcional, para aquel alumnado que, 

tendo unha cualificación final na materia igual ou superior a 5, desexe mellorar a súa 

cualificación. 

5. Medidas de atención á diversidade 

No segundo curso da etapa do Bacharelato farase unha proba escrita nas primeiras semanas 

(avaliación inicial) para ver o grao de comprensión e destreza do alumnado no grupo. 

Segundo a ORDE de 8 de setembro de 2021 pola que se desenvolve o Decreto 229/2011, de 7 

de decembro, polo que se regula a atención á diversidade do alumnado de centros docentes da 

Comunidade Autónoma de Galicia nos que se imparten as ensinanzas establecidas na Lei 

orgánica 2/2006, de 3 de maio, de educación, haberá que prestar especial atención ao 

alumnado que necesita unha atención individualizada debido ás súas características 

diferenciadoras, o cal se pretende lograr a través da adopción de medidas ordinarias e 

extraordinarias de atención á diversidade. 

Medidas ordinarias [Artigos do 42 ao 53 da mencionada orde] 

Son todas as que faciliten a adecuación do currículo prescritivo, sen alteración significativa dos 

seus obxectivos, dos contidos nin dos criterios de avaliación, ás características do alumnado. 

Proporcionarase ao alumnado material adecuado ás súas necesidades. Actividades 

inicialmente máis sinxelas aumentando o nivel progresivamente. 

Faranse tamén actividades xerais que permitan que cada alumno/a poida partir dos seus 

coñecementos previos e chegar a obxectivos mínimos. 

Medidas extraordinarias [Artigos 54 - 70 da mencionada orde] 

Como medidas extraordinarias de atención á diversidade, realizaranse adaptacións 

curriculares individualizadas, que afectan a elementos prescritivos do currículo para o 

alumnado NEE (con necesidades educativas especiais) e, excepcionalmente para o restante 

alumnado con necesidade específica de apoio educativo. Esta medida adoptarase cando o 

informe psicopedagóxico resultante da avaliación psicopedagóxica se entenda como a máis 

idónea para atender as necesidades educativas dunha alumna/o e despois da aplicación 

doutras medidas de atención á diversidade. As adaptacións curriculares suporán a 

modificación, ampliación, redución ou supresión de parte ou todos os elementos prescritivos 

do currículo, e adaptaranse ao nivel de competencia curricular do/a alumno/a. 

 

 


